
Annotatsiya. Mazkur maqolada innovatsion iqtisodiyot sharoitida reklama xizmatlari samaradorligini oshirish 

masalalari bo‘yicha mahalliy, MDH va xorijiy olimlar tomonidan olib borilgan ilmiy tadqiqotlar chuqur tahlil 

qilingan. Tadqiqot jarayonida reklama xizmatlarining iqtisodiy mazmuni, ularning raqobatbardoshlikni oshirishdagi 

o‘rni hamda innovatsion rivojlanish bilan o‘zaro bog‘liqligi ilmiy-nazariy jihatdan asoslab berilgan. 

Ilmiy manbalar tahlili asosida reklama xizmatlari samaradorligini belgilovchi asosiy omillar, jumladan, 

raqamli texnologiyalardan foydalanish, Big Data va marketing analitikasi vositalarini joriy etish, ijtimoiy media 

marketing imkoniyatlaridan samarali foydalanish hamda iste’molchilar xulq-atvoriga ta’sir etuvchi zamonaviy 

mexanizmlar tizimlashtirilgan. Shuningdek, maqolada innovatsion iqtisodiyot sharoitida reklama xizmatlarini 

rivojlantirish orqali korxonalar faoliyati samaradorligini oshirish yo‘nalishlari bo‘yicha ilmiy xulosalar va amaliy 

tavsiyalar ishlab chiqilgan. 

Kalit so‘zlar. reklama xizmatlari, innovatsion iqtisodiyot, raqamli marketing, Big Data, reklama 

samaradorligi, ijtimoiy media. 

Аннотация. В данной статье проводится комплексный анализ научных исследований отечественных, 

ученых стран СНГ и зарубежных авторов, посвященных проблемам повышения эффективности рекламных 

услуг в условиях инновационной экономики. В рамках исследования раскрывается экономическая сущность 

рекламных услуг, их роль в обеспечении конкурентоспособности хозяйствующих субъектов и взаимосвязь с 

процессами инновационного развития. 

На основе анализа научной литературы систематизированы основные факторы, определяющие 

эффективность рекламных услуг, включая использование цифровых технологий, инструментов Big Data и 

маркетинговой аналитики, развитие social media marketing, а также механизмы воздействия рекламы на 

поведение потребителей. В статье также обоснованы направления повышения эффективности рекламных 

услуг в условиях инновационной экономики и сформулированы научные выводы и практические 

рекомендации, направленные на совершенствование рекламной деятельности предприятий. 

Ключевые слова: рекламные услуги, инновационная экономика, цифровой маркетинг, большие 

данные, эффективность рекламы, социальные сети. 

Abstract. This article provides a comprehensive analysis of scientific research conducted by domestic scholars, 

researchers from CIS countries, and foreign authors on the issues of improving the efficiency of advertising services 

in the context of an innovative economy. The study examines the economic essence of advertising services, their role 

in enhancing the competitiveness of business entities, and their relationship with innovation-driven development 

processes. 

https://ojs.kstu.uz/index.php/ej

Based on the review of scientific literature, the key factors determining the effectiveness of advertising services 

are systematized, including the use of digital technologies, Big Data tools and marketing analytics, the development 

of social media marketing, as well as modern mechanisms influencing consumer behavior. Furthermore, the article 

substantiates the main directions for improving the efficiency of advertising services under the conditions of an 

innovative economy and formulates scientific conclusions and practical recommendations aimed at enhancing the 

effectiveness of advertising activities. 

Keywords: advertising services, innovative economy, digital marketing, big data, advertising effectiveness, 

social networks. 

 

▪ KIRISH 

Innovatsion iqtisodiyot sharoitida reklama 

xizmatlari bozori jadal rivojlanib, ularning iqtisodiy 

samaradorligi korxonalar raqobatbardoshligini 

ta’minlovchi muhim omillardan biriga aylanmoqda. 

Raqamli texnologiyalar, axborot-kommunikatsiya 

vositalari, sun’iy intellekt va Big Data 

texnologiyalarining keng joriy etilishi reklama 

xizmatlarini yaratish, tarqatish va baholash jarayonlarini 

tubdan o‘zgartirdi. Zamonaviy sharoitda reklama 

xizmatlari nafaqat axborot еtkazish vositasi, balki 

iste’molchi xulq-atvorini shakllantiruvchi, brend imidjini 

mustahkamlovchi va sotuv hajmini oshiruvchi strategik 

instrument sifatida namoyon bo‘lmoqda. Shu sababli 

reklama xizmatlari samaradorligini oshirish masalasi 

ilmiy tadqiqotlarning dolzarb yo‘nalishlaridan biri 

hisoblanadi. So‘nggi yillarda xorijiy olimlar tomonidan 

reklama samaradorligini oshirishda data-driven 

marketing, ijtimoiy media marketing, social proof, 

marketing analitikasi kabi yondashuvlarga alohida 

e’tibor qaratilmoqda. Mahalliy tadqiqotlarda esa reklama 

xizmatlari subyektlarining faoliyati, marketing 

strategiyalari va xizmatlar sifati bilan bog‘liq masalalar 

keng yoritilgan. Mazkur maqolaning maqsadi — 

innovatsion iqtisodiyot sharoitida reklama xizmatlari 

samaradorligini oshirish bo‘yicha ilmiy adabiyotlarni 

tizimli tahlil qilish va asosiy ilmiy yondashuvlarni 

umumlashtirishdan iborat. 

▪ TADQIQOT METODOLOGIYASI 

Tadqiqotda sistematik adabiyotlar sharhi 

metodologiyasidan foydalanildi. Adabiyotlar tanlovi 

quyidagi mezonlar asosida amalga oshirildi: 

 • so‘nggi 5–7 yil davomida chop etilgan ilmiy 

maqolalar va monografiyalar; 

 • reklama xizmatlari, raqamli marketing va 

reklama samaradorligiga bag‘ishlangan ishlar; 

 • Scopus, Web of Science, Google Scholar, milliy 

ilmiy jurnallarda e’lon qilingan manbalar. 

Tadqiqot jarayonida tahlil va sintez, taqqoslash, 

induksiya va deduksiya usullaridan foydalanildi. Xorijiy, 

MDH va mahalliy olimlarning ilmiy qarashlari 

guruhlanib, reklama samaradorligini oshirishga oid 

asosiy konsepsiyalar ajratib olindi. 

▪ ADABIYOTLAR SHARHI 

Innovatsion iqtisodiyot sharoitida reklama 

xizmatlari samaradorligini oshirish masalasi xorijiy va 

mahalliy olimlar tomonidan keng tadqiq etilgan. 

Xususan, L.Cavenaile va P. Roldan-Blanco tomonidan 

olib borilgan tadqiqotlarda  reklama faoliyati va 

innovatsion rivojlanish o‘rtasidagi uzviy bog‘liqlik 

asoslab berilgan. Mualliflarning fikriga ko‘ra, reklama 

nafaqat mahsulot va xizmatlarga bo‘lgan talabni oshiradi, 

balki korxonalarning ilmiy-tadqiqot va innovatsion 

faoliyatini rag‘batlantiruvchi muhim omil sifatida 

namoyon bo‘ladi [1]. N.S.Arefyeva innovatsion 

iqtisodiyotda reklama xizmatlarining samaradorligi, 

avvalo, raqamli texnologiyalar, interaktiv platformalar va 

ma’lumotlarga asoslangan marketing yondashuvlari 

bilan chambarchas bog‘liqligini ta’kidlaydi. Olimaning 

fikricha, raqamli reklama vositalari orqali iste’molchilar 

xulq-atvorini chuqur tahlil qilish va individual 

yondashuvni shakllantirish reklama samaradorligini 

sezilarli darajada oshiradi [2]. 

K.C. Maharana tomonidan olib borilgan 

tadqiqotlar reklamada kreativ va innovatsion 

yondashuvlarning muhimligini ko‘rsatadi. Muallif 

innovatsion reklama g‘oyalari an’anaviy reklama 

shakllariga nisbatan iste’molchilar e’tiborini kuchliroq 

jalb etishini va brendga bo‘lgan ishonchni oshirishini 

ilmiy jihatdan asoslaydi [3]. Umuman olganda, 

yuqoridagi ilmiy tadqiqotlar tahlili shuni ko‘rsatadiki, 

innovatsion iqtisodiyot sharoitida reklama xizmatlari 

samaradorligini oshirish raqamli texnologiyalarni joriy 

etish, kreativ yondashuvlarni qo‘llash va reklama 

faoliyatini innovatsion rivojlanish strategiyalari bilan 

uyg‘unlashtirish orqali ta’minlanadi. 

▪ TAHLIL VA NATIJALAR 

Tadqiqot natijalariga ko‘ra, xorijiy tadqiqotlarda 

reklama samaradorligi masalalariga ko‘plab olimlar 

yuzlangan. Prihatiningsih T. va hammualliflar digital 

reklama tendensiyalarini tahlil qilib, video kontent, 

ijtimoiy tarmoqlar va sun’iy intellekt asosidagi 

personalizatsiya reklama samaradorligini oshiruvchi 

asosiy yo‘nalishlar ekanini qayd etgan [4].  

Joshi Ch “Social Media Marketing and Consumer 

Buying Behavior” maqolasida ijtimoiy tarmoqlarda olib 

borilayotgan marketing faoliyatining iste’molchilarning 

xarid qilish xulq-atvoriga ta’siri empirik tahlil asosida 

o‘rgangan. Muallif ijtimoiy media marketingning asosiy 

elementlari – kontent sifati, brend bilan interaktivlik, 

foydalanuvchi sharhlari va tavsiyalarining iste’molchi 

qaror qabul qilish jarayonidagi o‘rnini aniqlagan. 

Tadqiqot natijalariga ko‘ra, ijtimoiy tarmoqlardagi 

reklama faoliyati iste’molchilarning brendga bo‘lgan 

ishonchini oshiradi hamda ularning xarid niyatini 

shakllantirishda muhim omil bo‘lib xizmat qiladi. 

Ayniqsa, foydalanuvchilar tomonidan yaratilgan kontent 

va ijtimoiy tasdiq (social proof) mexanizmlari xarid 

qilish ehtimolini sezilarli darajada kuchaytirishi 

aniqlangan [5]. 

MDH mamlakatlari olimi Notkin I.M. 

tadqiqotlarida reklama kampaniyalarini yaratishda Big 

Data va marketing analitikasidan foydalanish reklama 

samaradorligini sezilarli darajada oshirishi ilmiy jihatdan 

asoslangan. Muallif reklama faoliyatida intuitiv qarorlar 

o‘rnini ma’lumotlarga asoslangan yondashuv 

egallayotganini ta’kidlaydi [6]. 

Летягов О.А. SEO, SMM, kontent marketing, 

maqsadli reklama, CPC, email-marketing, influencer 

marketing va programmatik reklamani kompleks 

integratsiya qilish orqali biznes samaradorligini oshirish 

modelini ishlab chiqdi. Ushbu tadqiqotda bazaviy digital 

marketing vositalari va ularning virtual bozor (online 

marketplace) sharoitida biznes raqobatbardoshligini 

oshirishdagi roli sistematik tarzda yoritilgan [7].  

Sanak-Kosmowska K. tomonidan olib borilgan 

tadqiqotlarda ijtimoiy media marketing samaradorligi 

social proof mexanizmlari orqali iste’molchi xulq-

atvoriga ta’sir ko‘rsatishi aniqlangan. Layklar, sharhlar 

va foydalanuvchi tavsiyalari onlayn xarid qarorlarini 

shakllantirishda muhim rol o‘ynaydi [8]. 

Shuningdek , mahalliy tadqiqotlarda reklama 

xizmatlari samaradorligi haqida ham ko’plab 

tadqiqotlarni ko’rishimiz mumkin. Rabbimov E.A. o‘z 

tadqiqotida reklama xizmatlari subyektlari 

samaradorligini oshirish marketing strategiyalarini 

takomillashtirish, innovatsion texnologiyalarni joriy 

etish va xizmatlar sifatini yaxshilash orqali amalga 

oshirilishini asoslaydi [9]. 

Tillyaxodjayev A.A. marketing strategiyasini 

baholash mezonlarini tahlil qilib, reklama 

samaradorligini oshirishda strategik rejalashtirish va 

nazorat mexanizmlarining ahamiyatini ko‘rsatib bergan. 

Mahalliy tadqiqotlarda reklama xizmatlari samaradorligi 

ko‘proq tashkiliy-iqtisodiy va boshqaruv omillari bilan 

bog‘liq holda yoritilgan bo‘lib, raqamli texnologiyalar 

integratsiyasi masalalari nisbatan kam o‘rganilgan [10]. 

Innovatsion iqtisodiyot sharoitida reklama 

xizmatlari samaradorligini oshirish masalasi MDH 

davlatlari va O‘zbekiston olimlari tomonidan ham chuqur 

o‘rganib kelinmoqda. Xususan, rossiyalik olimlar A.N. 

Romanov va E.V. Popovlarning tadqiqotlarida reklama 

faoliyatini innovatsion marketing texnologiyalari bilan 

uyg‘unlashtirish reklama xizmatlari samaradorligini 

oshirishning muhim omili sifatida baholanadi. Mualliflar 

reklama strategiyalarida raqamli texnologiyalar, 

brending va iste’molchi bilan interaktiv aloqalarni 

rivojlantirish zarurligini ta’kidlaydilar [11]. 

Shuningdek, S.V. Bochkarev va I.A. 

Grigoryevlarning ilmiy ishlarida reklama bozorida 

innovatsion yondashuvlardan foydalanish 

korxonalarning raqobatbardoshligini oshirishga xizmat 

qilishi ilmiy jihatdan asoslangan. Ularning fikricha, 

reklama xizmatlarida innovatsion еchimlar joriy etilishi 

reklama xarajatlarining samaradorligini oshirish bilan 

birga, bozor talabiga moslashuvchanlikni ta’minlaydi 

[12].  

O‘zbekistonlik olimlar tomonidan ham reklama 

xizmatlari samaradorligini oshirish masalalari iqtisodiy 

islohotlar va innovatsion rivojlanish kontekstida tadqiq 

etilgan. Xususan, Sh.X. Mustafakulov va D.Q. 

Tursunovlarning ilmiy ishlarida milliy bozor sharoitida 

reklama xizmatlarining samaradorligi innovatsion 

marketing vositalarini qo‘llash, axborot 

texnologiyalaridan samarali foydalanish va 

iste’molchilarning xulq-atvorini tahlil qilish bilan 

bog‘liqligi ko‘rsatib berilgan [13], [14].  

Shuningdek, O‘zbekiston iqtisodchi olimlari tomonidan 

olib borilgan tadqiqotlarda reklama xizmatlari 

samaradorligini oshirishda raqamli reklama, ijtimoiy 

tarmoqlar va elektron savdo platformalarining ahamiyati 

alohida ta’kidlanadi. Ularning fikriga ko‘ra, innovatsion 

iqtisodiyot sharoitida reklama xizmatlari faqat axborot 

uzatish vositasi emas, balki bozorni rivojlantiruvchi 

strategik instrument sifatida namoyon bo‘ladi.  

Umuman olganda, MDH va O‘zbekiston 

olimlarining ilmiy qarashlari shuni ko‘rsatadiki, reklama 

xizmatlari samaradorligini oshirish innovatsion 

texnologiyalarni joriy etish, milliy bozor xususiyatlarini 

inobatga olish va reklama strategiyalarini zamonaviy 

iqtisodiy sharoitlarga moslashtirish orqali ta’minlanadi. 

▪ XULOSA VA TAKLIFLAR  

O‘rganilgan adabiyotlar natijalari shuni 

ko‘rsatadiki, reklama xizmatlari samaradorligini oshirish 

masalasiga nisbatan xorijiy va mahalliy yondashuvlar 

o‘rtasida ma’lum farqlar mavjud. Xorijiy tadqiqotlarda 

raqamli texnologiyalar va analitika asosiy omil sifatida 

qaralsa, mahalliy tadqiqotlarda tashkiliy va strategik 

jihatlar ustuvor hisoblanadi. Innovatsion iqtisodiyot 

sharoitida reklama xizmatlari samaradorligini oshirish 

uchun ushbu yondashuvlarni integratsiyalash zarur. 

Ya’ni marketing strategiyalari raqamli analitika, Big 

Data va iste’molchi xulq-atvori tahlili bilan 

uyg‘unlashtirilishi lozim. 

Shuningdek, reklama xizmatlari samaradorligini 

baholash uchun yagona indikatorlar tizimini ishlab 

chiqish va uni amaliyotga joriy etish dolzarb masala 

bo‘lib qolmoqda. 

O‘rganilgan adabiyotlar innovatsion iqtisodiyot 

sharoitida reklama xizmatlari samaradorligini oshirish 

masalasi ko‘p qirrali va murakkab jarayon ekanini 

ko‘rsatdi. Reklama samaradorligi raqamli texnologiyalar, 

marketing analitikasi, ijtimoiy media va iste’molchi 

xulq-atvorini hisobga olish orqali oshirilishi mumkin. 

Xorijiy, MDH va mahalliy tadqiqotlar tahlili asosida 

reklama xizmatlari samaradorligini oshirish bo‘yicha 

kompleks, innovatsion yondashuvni shakllantirish 

zarurligi aniqlandi. Ushbu xulosalar kelgusida reklama 

xizmatlari subyektlari faoliyatini takomillashtirish 

bo‘yicha ilmiy-amaliy tavsiyalar ishlab chiqish uchun 

asos bo‘lib xizmat qiladi. 

